
“Nova direktiva EU o zastiti uzbunjivaca u kontekstu privatnog sektora u BiH” kreiran je u okviru
projekta ,Podrska gradanima u borbi protiv korupcije” uz finansijsku podrsku americkog naroda
putem Americke agencije za medunarodni razvoj (USAID), a koga implemetira Transparency
International u BiH, zajedno sa partnerskim organizacijama Centri civilnih inicijativa i Centrom za
razvoj medija i analize.

Nova direktiva EU

o zastiti uzbunjivaca u
kontekstu privatnog
sektora u BiH

U decembru 2019. godine stupila je na sna-

gu nova direktiva Evropske unije o zastiti uz-
bunjivaca. Svrha ove direktive je da unaprijedi
sprovodenje prava i politika EU u specifi¢nim
oblastima zastite uzbunjivaca, odnosno lica
koja prijavljuju sumnju u korupciju i druga Stet-
na djelovanja po finansijske i druge interese EU
u javnom i privatnom sektoru. lako je obaveza
postepenog uskladivanja postojecih zakona i
buduceg zakonodavstva s pravnom tec¢evinom
EU preuzeta potpisivanjem Sporazuma o stabi-
lizaciji i pridruzivanju s EU, adekvatan zakonski
okvir zastite uzbunijivaca jos nije uspostavljen u
BiH. Federacija BiH jo§ nema usvojen poseban
zakon o zastiti uzbunjivaca, dok je ovaj okvir na
ostalim administrativnim nivoima, iako usvojen,
tek djelimi¢no uskladen s novom direktivom EU.



1. O dokumentu

Ovaj dokument je nastao u okviru implementacije projekta Pomoc gradanima u
borbi protiv korupcije, koji u Bosni i Hercegovini sprovode Udruzenje za borbu protiv
korupcije Transparency International (Tl BiH), Centri civilnih inicijativa (CCI) i Centar
za razvoj medija i analizu (CRMA). Projekat je finansiran od strane USAID, a ima za
cilj povecati u¢esce gradana u borbi protiv korupcije. Dokument predstavlja pre-
gled regulatornog okvira zastite lica koja prijavljuju korupciju u Bosni i Hercegovini,
u poredenju s regulatornim okvirom u Evropskoj uniji (EU), konkretno s novom EU
direktivom o zastiti uzbunjivac¢a. Poseban fokus dokumenta odnosi se na obaveze
poslovnog, odnosno privatnog sektora u BiH u kontekstu pomenute direktive EU,
te domaceg regulatornog okvira. Pored nalaza u vezi s regulatornim okvirom zastite
uzbunjivaca, dati su i prijedlozi za unapredenja domaceg regulatornog okvira.

2. Uvodni dio

O Direktivi

S ciljem uspostavljanja minimuma standarda za zastitu lica koja prijavljuju korupciju i
druge oblike nezakonitosti i Stetnih aktivnosti (uzbunjivaci)' po interese EU, i to cijeloj
EU, EU je usvojila Direktivu o zastiti lica koja prijavljuju povrede prava Evropske unije
(Direktiva), koja je stupila na snagu u decembru 2019. godine.? Direktivom je pred-
videna obaveza implementacije ovog akta za sve ¢lanice EU do 2021. godine. Prije
usvajanja Direktive, svega deset tadasnjih ¢lanica EU je imalo usvojen sveobuhvatan
pravni okvir zastite lica koja prijavljuju korupciju,® dok je kod ostalih ¢lanica, pitanje
zastite bilo uredeno samo u nekim sektorima, odnosno samo za odredene kategorije
lica. Prema dokumentu Koristi zastite lica koja prijaviljuju korupciju u javnim nabavka-
ma, a koji je izraden za potrebe Evropske komisije u 2017. godini,* procjena je da

se u EU samo u oblasti javnih nabavki godi$nje izgubi izmedu 5,8 i 9,6 milijardi evra
godi$nje, usljed nepostojanja adekvatne zastite uzbunjivac¢a. Imajuci u vidu ove, kao
i mnoge druge alarmantne procjene, nesumnjiv je znacaj uspostavljanja sveobuh-
vatnog i funkcionalnog sistema zastite uzbunjivaca u cijeloj EU, te posljedni¢no, u
zemljama kandidatima i potencijalnim kandidatima za ¢lanstvo.

1 Najsire definisano, uzbunjivaci su lica koja ukazuju na postupanja u javnom i privatnom sektoru
koja izazivaju ili mogu izazvati nastanak $tete po javno dobro, a koja moZe biti posljedica korupcije,
prevara, zloupotreba, neeti¢nog ili neodgovornog ponasanja i sl.

2 Direktiva (EU) 2019/1937 od 23. 10. 2019. godine.

3 Francuska, Madarska, Irska, Italija, Litvanija, Malta, Holandija, Slovacka, Svedska i Velika Britanija.
4 https://op.europa.eu/en/publication-detail/-/publication/8d5955bd-9378-11e7-b92d-01aa75ed71al/
language-en

Svrha i kljuéni sadrzaj Direktive
(Sta privatni sektor treba da obezbijedi)?

Dva su vazna pitanja u vezi sa svrhom Direktive:

1. Direktiva klju¢no ureduje pitanja zastite uzbunjiva¢a. Svrha Direktive, dakle, nije
urediti pitanja nacina postupanja s prijavama, nacina kori§¢enja informacija iz prijava
i sl.° vec, kako je re¢eno, obezbijediti zastitu uzbunjivaca. Tako je utvrdeno® da je
svrha Direktive unaprijediti sprovodenje prava i politika EU u specificnim podrucjima
utvrdivanjem zajedni¢kih minimalnih standarda kojima se pruza visok nivo zastite
licima koja prijavijuju povrede prava EU. lako je svrha Direktive ovako formulisana,
ne moze se ne primijetiti i znaCajan domasaj koji Direktiva ima kada je u pitanju
uspostavljanje kanala komunikacije, odnosno nacina podnosenja prijava, tj. uzbun-
jivanja.

2. Direktiva definiSe licno podrucje primjene na nacin da utvrduje da se Direktiva
primjenjuje na uzbunjivace koji su zaposleni u privatnom ili javnhom sektoru
i stekli su informacije o povredama u radnom okruzenju. Dakle, privatni sektor je,
jednako kao javni, obuhvacen obavezama koje proisticu iz Direktive.”

U vezi s kljuénim sadrzajem Direktive, odnosno obavezama koje namece privatnom
sektoru, mogu se izdvojiti sljededi klju¢i sadrzaji:

1. Kao Sto se moze zakljuciti iz naslova Direktive, zastita treba da se odnosi na pri-
jave koje su u vezi s nezakonitostima/nepravilnostima koje se odnose na pravo
EU, odnosno poreske prevare, pranje novca, javne nabavke, sigurnosne propise u
oblasti proizvoda i transporta, zastitu zivotne sredine, zastitu javnog zdravlja, zastitu
potrosackih prava, zastitu licnih podataka i dr.? Direktiva, medutim, poziva drzave
Clanice da domace propise prosire i na nezakonitosti/nepravilnosti u vezi s naciona-
Inim propisima.

2. Zastita se ne odnosi samo na zaposlene koji iznose sumnje, ve¢ na Siri krug
lica, ukljuCujuci bivSe zaposlenike, osobe koje konkuriSu za posao, lica koja pruzaju
podrsku uzbunjivaima, novinare, ali i €lanove organa upravljanja i nadzora, lica koja
rade pod nadzorom ili uputstvima ugovaraca i podugovaraca, pravna lica u vlas-
nistvu uzbunjivaca i dr.® Direktiva, dakle, nastoji da definiSe Siri krug lica koja uzivaju
zastitu u skladu s njenim odredbama.

3. Uzbunjivacéi su zasti¢eni od bilo kakvog stavljanja u nepovoljniji polozaj koji
se moze dovesti u vezu s uzbunjivanjam. Izmedu ostalog, uzbunjivaci ne smiju biti
otpusteni, degradirani, disciplinski kaznjeni, udaljeni s posla, liSeni prava na na-
predovanje, usavrSavanje i dr., zatim zastrasivani, uznemireni i izolovani, te se ne

5 Sta se ostavlja drzavama ¢lanicama da samostalno urede.

6 Clan 2. Direktive - Svrha.

7 Mada se obaveze koje proisti¢u iz Direktive nastoje prilagoditi veli¢ini poslovnih subjakata.
8 Clan 2. Direktive.

9 Clan 4. Direktive.



smije nanositi Steta njihovom ugledu. Pored ovih Stetnih posljedica, Direktiva takode
zabranjuje i prijevremeni raskid ugovora o nabavci robe ili usluga ili njegovo ponista-
vanje, ponistavanja licence ili dozvole, te upucivanje na psihijatrijske ili ljekarske
preglede.' Iz navedenog je vidljivo da se Stetne posljedice po uzbunjivaca definisu i
u oblastima koje su van radnog ili akademskog odnosa.

4. Uzbunjivaci samostalno biraju da li ¢e uzbunjivanje izvrsiti interno, unutar subjek-
ta/organizacije, ili direktno nadleznim organima (eksterna prijava). Medutim, ukoliko
se po ovakvim prijavama nista ne desi, ili ukoliko uzbunjiva¢ ima razloga da vjeruje
da je to u interesu javnosti, uzbunjiva¢i mogu iznijeti informacije direktno javnosti
(javno razotkrivanje).'" Navedene odredbe ukazuju na izabrani, tzv. stepenasti pris-
tup prijavljivanju, odnosno komunikaciji, gdje su dva kanala komunikacije, interno i
eksterno prijavljivanje u diskreciji uzbunjivaca, dok je treci oblik, javno razotkrivanje,
nesto uslovljeniji.

5. Obaveza privatnog sektora je da'? uspostavi kanale i postupke za interno pri-
javljivanje i dalje postupanje po prijavama.’® Obaveza se odnosi na omogucéavanje
uzbunjivanja kako za zaposlene, tako i za ostala lica koja, u skladu sa Direktivom,
mogu podnijeti prijave, odnosno informacije. Ove odredbe ukazuju na jasnu namjeru
da se manji poslovni subjekti ne obavezu u vezi zahtjevnih formalnih i drugih obave-
za u vezi s uspostavljanjem procedura prijavljivanja.

6. Uslovi za zastitu uzbunjiva¢a' utvrdeni Direktivom su da je uzbunjiva¢ imao opra-
vdan razlog da vjeruje da su informacije iz prijave istinite u trenutku prijave, da su
te informacije obuhvacéene podruéjem Direktive, te da su prijave podnesene na
nacin ili po redoslijedu propisanim Direktovom. Ovo su veoma vazna, ali i osjetl-
jiva ograni€enja za samo uzbunjivanje, jer zastitu uzbunjivaca uslovljavaju motivima
uzbunjivaca, odnosno uvjerenoscu o istinitosti tvrdnji, zatim podrucjem primjene
akata EU, te na kraju postovanjem propisanih kanala komunikacije.

lako se ne odnosi na konkretne obaveze privatnog sektora, veoma vazne odredbe
Direktive'® ureduju mjere podrske za uzbunjivace. Ove mjere obuhvataju Sirok
spektar podrske za uzbunjivaCe, a odnose se na javnu dostupnost i besplatnost
bitnih informacija u vezi sa dostupnim pravnim postupcima i sredstvima zastite uz-
bunjiva¢a; konkretnu i efikasnu pomo¢ nadleznih organa pred organima pred kojima
se ostvaruje zastita; te pravnu pomo¢ i savjetovanje u prekograni¢nim krivi¢nim i
gradanskim predmetima. Takode, isti €lan Direktive predvida i finansijsku podrsku

u okviru sudskih postupaka, kao i psiholoSku pomo¢ uzbunjivacima, te predvida
uspostavljanje jedinstvenog informacionog tijela ili organa za pruzanje predvidenih
mjera podrske.

10 Clan 19. direktive.

11 Clanovi 7, 10. i 15. Direktive.

12 Clan 7. i 8. Direktive.

13 Ova obaveza se odnosi samo na poslovne subjekte koji imaju 50 ili viSe zaposlenih, izuzev
specifiénih podruc¢ja primjene na kojih se ovo ograni¢enja ne odnosi.

14 Clan 6. Direktive.

15 Clan 20. Direktive - Mjere podréke.

U nastavku ovog dokumenta dato je poredenje domaceg regulatornog okvira
uzbunijivanja i zastite uzbunjivaca u kontekstu svrhe i klju¢nih sadrzaja Direktive, te
sa stanovista obaveza privatnog sektora. Pored navedenog, dat je i pregled prakse
uspostavljanja mehanizama zastite uzbunjiva¢a u Republici Srpskoj, jer je to jedini
upravni nivo u BiH koji ima zakonski uspostavljane obaveze za privatni sektor u vezi
sa zastitom uzbunjivaca.

3. Regulatorni okvir u Bosni i Hercegovini

U skladu sa ¢lanom 70. Sporazuma o stabilizaciji i pridruzivanju sa EU, domace
vlasti su duzne uspostaviti saradnju u pogledu postepenog uskladivanja posto-
jecih zakona i buduceg zakonodavstva s pravnom tecevinom EU i, izmedu ostalog,
saradivati na jaCanju institucija i vladavine prava, te u borbi protiv korupcije. U tom
smislu, a imajuci u vidu znacaj uzbunjivanja za borbu protiv korupcije, uspostavljanje
regulatornog okvira zastite uzbunjivaca je narocito vazno.

Bosna i Hercegovina

Zakon o zaétiti lica koja prijavljuju korupciju u Institucijama BiH (“SLG BiH”, broj
100/13) ureduje status uzbunjivaca u institucijama BiH i pravnim licima koja osniva-
ju institucije BiH, postupak prijavljivanja, obaveze institucija u vezi s prijavljivanjem
korupcije, postupak zastite uzbunjivaca, te propisuje sankcije za povrede odredaba
zakona. Ovaj zakon ne ureduje pitanja zastite uzbunjiva¢a u privathom sektoru.
Vjerovatan razlog za ovakvu politiku je, imajuci u vidu specificnost ustavne i admin-
istrativne podjele zemlje, da ¢e se pitanja uzbunjivanja u privatnom sektoru urediti
posebnim propisima na nizim upravnim nivoima.

Imajudi u vidu da drzavni zakon ne ureduje pitanja zastite uzbunjivaca u privatnom
sektoru, ovaj dokument se ne bavi poredenjem ovog zakona s obavezama privatnog
sektora koje proistiCu iz Direktive.

Republika Srpska

Zakon o zastiti lica koja prijavljuju korupciju (“Sluzbeni glasnik Republike Srpske”,
broj 63/17) ureduje zastitu lica koja prijavljuju korupciju, postupak prijave korupcije,
obaveze postupanja odgovornih lica i nadleznih organa u vezi s prijavom i zastitom
lica koja prijavljuju korupciju, te druga pitanja od znacaja za lica koja prijavljuju ko-
rupciju. Ovaj zakon ureduje zastitu za sva fiziCka i pravna lica koja, u dobroj namjeri,
prijave korupciju u javhom ili privatnom sektoru.

U pitanju svrhe ovog zakona moze se konstatovati da je isti u odredenoj mjeri usk-
laden sa Direktivom jer:

1. Ima kao kljuéni cilj zastitu uzbunjiva¢a, a Sto se moze zakljuciti na osnovu
samog naslova zakona, te na osnovu obima i sadrzaja normi zakona koje ureduju
pitanja interne i eksterne zastite uzbunjivaca.



2. Obavezuje subjekte u privathom sektoru, jednako kao i one u javnom.

U pitanju klju¢nih sadrzaja zakona, ovaj zakon je samo djelimi¢no uskladen sa Direk-
tivom iz sljedecih razloga:

1. Direktiva definiSe da su predmet uzbunjivanja nezakonitosti/nepravilnosti koje se
odnose na pravo EU, uz nabrajanje oblasti koje su od interesa za finansijske i druge
interese EU kao moguce predmete prijave. Za razliku od Direktive, zakon u Republici
Srpskoj kao predmet uzbunjivanja utvrduje korupciju, pri Cemu korupciju definiSe
kao svako Cinjenje ili necinjenje, zloupotrebom sluzbenih ovlascenja ili sluzbenog
poloZaja u privatne svrhe, radi sticanja protivpravne imovinske ili bilo koje druge ko-
risti za sebe ili drugoga, koju preduzima odgovorno lice ili lice koje je radno angazo-
vano u javnom ili privatnom sektoru.'® Ovakvo definisanje uveliko ograni¢ava zastitu
drugih vaznih javnih interesa, jer, u velikoj mjeri, svodi uzbunjivanje na prijavljivanje,
odnosno dostavljanje informacija koje se u najvecoj mjeri odnose na elemente kriv-
icnih djela. Ozbiljnost i kompleksnost ovih djela i samog prijavljivanja svakako moze
djelovati odvracajuce na potencijalne uzbunjivaca, a i sami poslodavci su liSeni po-
tencijalnih informacija o drugim nepravilnostima i nezakonitostima koje se pojavljuju,
a koje, ovako uskom definicijom, nisu obuhvacene.

2. Sli¢no Direktivi, zakon utvrduje da uzbunjiva€i nisu samo lica koja su zaposle-
na u organizacijama, ve¢ da to mogu biti i druga radno angazovana lica,’” odnosno
lica koja rade van radnog odnosa, obavljaju funkcije, volontiraju ili na bilo koji drugi
nacin fakticki rade za poslodavca. lako je namjera da se proSiri krug potencijalnih
uzbunjivaca, €injenica je da je krug uzbunjiva¢a u odnosu na Direktivu dosta uzi.

3. U vezi s propisanim zabranama, moze se reci da ovaj zakon nesto detaljnije, u
odnosu na Direktivu, definiSe'® Stetne posljedice po prijavioca. Zakon definise
moguce posljedice po uzbunjivaca u sferi obrazovanja, pristupa zdravstvenoj zastiti
i penzijsko-invalidskom osiguranju, uslugama socijalne zastite, uslugama republi¢kih
organa uprave, javnim nabavkama i dr. U vezi s ovakvim definisanjem Stetnih posl-
jedica, prisutna je nesigurnost u pogledu efikasnosti sudske zastite. Naime, vecina
zakonom definisanih Stetnih posljedica je u sferi rada uprave, odnosno upravnih
postupaka, te donesenih upravnih akata. U skladu sa definisanim nadleznostima,
sudovi u RS ne mogu, osim po okon¢anom upravnom sporu, uticati na izvrSenje
upravnih akata. 1z navedenih razloga nije jasno na koji nacin sudovi mogu pruziti
eksternu zastitu na nacin koji utvrduje Zakon o zastiti lica koja prijavljuju korupciju
ukoliko su Stetne posljedice izvrSene upravnim aktima. Osim nemogucnosti primjene
ovih normi u praksi, ovakve norme mogu biti obmanjujuce i za same uzbunjivace
dajuci im utisak da mogu biti zastic¢eni i u vezi s ovim Stetnim posljedicama.

4. Kao i Direktiva, zakon utvrduje da uzbunjivanje moze biti interno i eksterno,
pri Eemu eksterna prijava nije ni na koji nacin uslovljena prethodno podnese-
nom internom prijavom, te uzbunjiva¢ moze slobodno birati izmedu dva nacina

16 Clan 12, stav 1, tacka 1. Zakona.
17 Clan 12. Zakona.
18 Clan 16. Zakona.

zasti¢enog prijavljivanja. Zakon, medutim, ne predvida obavjestavanje javnosti
kao vid uzbunjivanja. Ovo predstavlja zna€ajna ogranicenja kada je u pitanju zastita
javnih interesa, a posebno u kontekstu, odnosno percepciji slabih institucija i niskog
nivoa vladavine prava u BiH, gdje postoji izrazito nepovjerenje gradana, ukljuCujudi
potencijalne uzbunjivaCe, da €e interne ili eksterne prijave proizvesti odgovarajuce
posljedice.

5. Kao i Direktiva, zakon obavezuje subjekte u privathom sektoru da obezbijede
uslove za bezbjedno uzbunjivanje. Zakon utvrduje' obaveze odgovornih lica u
privatnom sektoru da omoguce podnoSenje prijava; da prime prijave i postupaju po
istima; da obezbijede zastitu li¢nih podataka i anonimnost uzbunjiva¢a; da obav-
jestavaju uzbunjiva€e o preduzetim radnjama, rezultatima i dr. Pored navedenog, za-
kon utvrduje i obavezu poslodavaca u privatnom sektoru koji imaju 15 ili viSe radno
angazovanih lica da posebnim aktom blize urede pitanja uzbunjivanja, postupanja
po prijavama i obezbjedenja zastite uzbunjivaca.

6. Kao jedan od uslova zastite uzbunjivaca, zakon propisuje da uzbunjivanje mora
biti izvrSeno u dobroj namjeri.?° Prijavu u dobroj namijeri zakon definiSe kao prijavu
koja sadrzi Cinjenice na osnovu kojih prijavilac sumnja da je pokusana ili izvrSena
korupcija, o kojima on ima vlastita saznanja i koje smatra istinitim, uz obavezu uzdrza-
vanja od zloupotrebe prijavijivanja.?' lako je ovakav zahtjev naizgled sli¢an zahtjevu
iz Direktive, jer se dobra namjera definiSe kao uvjerenost uzbunjivaca u istinitost
tvrdnji iz prijave, moze se reci da je zahtjev iz zakona ipak strozi, jer prijava treba da
sadrzi i ¢injenice na osnovu kojih se sumnja u korupciju, a $to nije zahtjev iz Direk-
tive. Takode, a opet slicno Direktivi, zakon propisuje i minimum sadrzaja prijave,? te
obavezu podnosenja iste u skladu s propisanim kanalima komunikacije.

Za razliku od Direktive, zakon definiSe uzi krug mjera podrSke za uzbunjivaca. Tako
Clan 22. zakona propisuje da je u postupku eksterne, odnosno sudske zastite tuzilac
(uzbunjivag) osloboden placanja sudske takse.? Pored navedene mjere, zakon ut-
vrduje i pravo na besplatnu pravnu pomoc¢ uzbunjivacima, a koja se pruza od strane
Centra za besplatnu pravnu pomo¢ RS.

Federacija BiH

Zakonski okvir zastite uzbunjivaca u FBiH jos nije usvojen, ve¢ se nalazi u formi
nacrta, i to jo$ od 2018. godine. Analiza Nacrta zakona o zastiti prijavilaca korupcije
u FBiH ukazuje na veliku sli¢nost sa zakonom u RS, te je i ocjena uskladenosti ovog
zakona sa Direktivom takode sli¢na, kako u pogledu svrhe zakona, tako i u pogledu
klju€nih sadrzaja.

19 Clan 21. Zakona.

20 Clan 18. Zakona.

21 Clan 8. Zakona.

22 Clan 15. Zakona.

23 Osim u slu¢aju gubitka sudskog spora.



U pogledu svrhe, Nacrt zakona, kao dominantne, sadrzi norme o zastiti (internoj

i eksternoj) uzbunjivaca, bez posebno sadrzajnih odredaba o postupanju po prija-
vama, informacijama i dr. Isto tako, Nacrt zakona propisuje** da svako lice ima pravo
da, u dobroj vjeri, prijavi bilo koji oblik korupcije u javhom ili privatnom sektoru,
za koji sazna na bilo koji nacin.

U vezi s nekim klju€nim sadrzajima, Nacrt zakona se donekle razlikuje od zakona u
RS. Najznacajnije razlike se ogledaju u sljedec¢em:

1. Nacrt zakona Stetne posljedice po prijavioca definiSe* nesto uze u odnosu
na Direktivu i zakon u RS, ogranic¢avajuci se uglavnhom na Stetne posljedice iz sfere
radnih odnosa.

2. Za razliku od Direktive i zakona u RS, Nacrt zakona uslovljava® eksternu
prijavu: a) trajanjem postupka po internom prijavljivanju, b) uvjerenoscu prijavioca u
nepravilno postupanje po internoj prijavi i 3) uvjerenoscéu prijavioca da se odgovorno
ili ovlaséeno lice mogu dovesti u vezu s koruptivnim radnjama. Ovo je problemati¢no
ogranicenje eksternog prijavljivanja, a posebno imajuci u vidu ve¢ pomenutu percep-
ciju slabih institucija i niskog nivoa vladavine prava u BiH.

Nacrt zakona ne predvida posebne mjere podrske za uzbunjivace. Shodno navede-
nom, moze se reci da je regulatorni okvir zastite uzbunjivaca u FBiH samo djelimi¢no
uskladen sa Direktivom.

4. Praksa primjene Zakona o zastiti lica
koja prijavljuju korupciju Republike Srpske

lako zakon obavezuje odgovorna lica i nadlezne sudove da Ministarstvu pravde RS
svake godine dostavljaju izvjestaje o broju i ishodu primljenih prijava i postupaka

za zastitu uzbunjivaca koji se vode i koji su okoncani u protekloj poslovnoj godini,
veoma je teSko doc¢i do podataka o praksi primjene zakona, jer nije jasno u kojoj se
mijeri pomenuti subjekti uopste pridrzavaju ovih obaveza. Ministarstvo pravde RS,
iako je to obaveza propisana zakonom, ne objavljuje na svojoj internet stranici odgo-
varajuce agregirane podatke, odnosno izvjestaje.

Ogranicen uvid u praksu privatnog sektora izvrSen je anketiranjem odredenog

broja privatnih privrednih drustava sa sjediStem u RS. Rezultati upitnika ukazuju

na to da praksa obezbjedenja uslova za bezbjedno uzbunjivanje, odnosno zastita
uzbunjivaca, gotovo uopste nisu zazivjeli u praksi privatnog sektora u RS. Ovo je
posebno zabrinjavajuce jer je zakon stupio na snagu prije viSe od Cetiri godine.
Prema rezultatima upitnika, vecina anketiranih privrednih drustava, njih 37,5%, u
vrijeme anketiranja uopste nije bila upoznata sa zakonom, odnosno obavezama koje
proistiCu iz zakona. Jo§ manji procenat od 25% ima usvojen poseban akt kojim se

24 Clan 3. Nacrta zakona.
25 Clan 2. Nacrta zakona.
26 Clan 16. Zakona.

reguliSu pitanja postupanja po prijavama korupcije i interna zastita uzbunjivaca, iako
je ova obaveza propisana zakonom.?” Takode, velika vecina anketiranih privrednih
drustava, njih oko 92%, koja nema usvojen poseban akt kojim se ureduju pitanja
postupanja po prijavama korupcije i interna zastita uzbunjivaca, nema propisane
procedure uzbunjivanja u skladu sa drugim politikama kao $to su eticki kodeksi ili
kodeksi poslovnog ponasanja. Imajuéi u vidu ovakve grube nalaze, nije ni Cudo da ni
u jednom od anketiranih privrednih drustava nije bilo prijava korupcije.

Prilikom sprovodenja obuke u vezi s primjenom Zakona o zastiti lica koja prijavljuju
korupciju, koja je organizovana u septembru 2021. godine u okviru projekta Pomoc¢
gradanima u borbi protiv korupcije i koja je bila namijenjena prije svega predstavnici-
ma privatnog sektora u RS, predstavnici ovog sektora su naglasili da su obaveze
koje proistiCu iz zakona dosta zahtjevne za kapacitete privrednih drustava, a poseb-
no manjih, imajuci u vidu da manji poslovni subjekti imaju manje administrativne i
druge kapacitete. S tim u vezi, naglasena je potreba stalne praktic¢ne podrske ovom
sektoru u vezi s ispunjenjem obaveza koje proistiu iz zakona.

Ovakuvi slabi nalazi u vezi s praksom stvaranja uslova za bezbjedno prijavljivanje i
zastitu uzbunjiva€a jasno ukazuju na nedostatak volje za stvaranje uslova za uzbun-
jivanje, a pogotovo ohrabrivanje uzbunjivanja u privatnom sektoru RS.

5. Zakljucci i preporuke

Regulatorni okvir u Republici Srpskoj i Federaciji Bosne
1 Hercegovine

Imajuéi u vidu navedene nalaze regulatornog okvira, odnosno potrebe uskladivanja
sa Direktivom?, preporucuju se sljedec¢e izmjene i dopune regulatornog okvira:

Republika Srpska

- Redefinisati zasti¢eno uzbunjivanje, s ciliem obuhvatanja pojmom zasti¢enog pri-
javljivanja svih po javni interes opasnih i Stetnih radnji, a ne samo korupcije;

« ProSiriti krug lica koja mogu biti uzbunjivaci na sva lica koja imaju saznanja o ne-
zakonitostima/nepravilnostima, a do kojih su dosli ne samo kao zaposleni, vec i kao
ugovaraci/podugovaraci, vanjsko angazovani eksperti, revizori, zatim ¢lanovi organa
upravljanja i nadzora, akcionari i dr.;

« Definisati obavjesStavanje javnosti (javno razotkrivanje) kao krajnji nacin zasticenog
prijavljivanja, uz propisivanje jasnih uslova kada se ovakvo prijavljivanje moze sma-
trati zasti¢enim prijavljivanjem;

27 Sva anketirana privredna drustva imaju obavezu usvajanja ovog akta, jer imaju preko 15 zaposlenih.
28 Izvjestaj o napretku BiH Evropske komisije za 2020. godinu takode ukazuje na potrebu uskladivanja
regulative o zastiti uzbunjivaca sa EU acquis na svim administrativnim nivoima u BiH.

« Izmijeniti pojam Stetnih posljedica u zakonu, s ciljem definisanja Sto Sireg kruga
ovakvih, zabranjenih, akata prema uzbunjiva¢ima i drugim licima, ali posebno vodedi
racuna o mogucnostima efikasne interne i eksterne zastite uzbunjivaca i drugih lica.

Federacija Bosne 1 Hercegovine
Kako je proces u vezi s raspravom i usvajanjem Nacrta zakona o zastiti lica koja

prijavljuju korupciju u FBiH ve¢ duze vrijeme blokiran, potrebno je pristupiti izradi
novog nacrta, uz uzimanje u obzir sadrzaja Direktive.

Praksa u Republici Srpskoj

Imajuci u vidu slabu praksu izrade i sprovodenja politika u privatnom sektoru u RS,
a s ciliem dodatnog ohrabrivanja ovog sektora ka uspostavljanju i sprovodenju ovih
politika, te adekvatne podrske, preporucuje se:

- Formiranje centra za podrsku u vezi s uzbunjivanjem pri Privrednoj komori RS;

« Izrada i objavljivanje priru¢nika i prakti¢nih vodi¢a u vezi s primjenom zakonskih i
drugih propisa;

- Dizajniranje i sprovodenje posebnih programa/projekata podrske unapredeniju

integriteta u privatnom sektoru, s posebnim fokusom na usvajanje i implementaciju
sistema upravljanja (npr. ISO 37001:2016; ISO 31000:2018 i sl.

“Nova direktiva EU o zastiti uzbunjivaca u kontekstu privatnog sektora u BiH” omogucen je uz
podrsku americkog naroda putem Americke agencije za medunarodni razvoj (USAID).
SadrzZaj je iskljuciva odgovornost Transparency International u BiH i ne mora nuZno odraZavati
stavove USAID-a ili Vlade Sjedinjenih Americkih DrZava.

www.ti-bih.org



